
Հայաստանի Հանրապետության կառավարության 2011 թվականի դեկտեմբերի 15-ի N 1835-Ն և 2011 թվականի դեկտեմբերի 15-ի N 1819-Ն որոշումների մեջ փոփոխություններ կատարելու մասին» ՀՀ կառավարության որոշման նախագծի վերաբերյալ կատարված առաջարկությունների

	Առարկության, առաջարկության
հեղինակը

	Առարկության, առաջարկության
բովանդակությունը
	Եզրակացություն
	Կատարված փոփոխություններ

	ՀՀ ֆինանսների նախարարություն 2014-10-22 թիվ 01/11-1/17946-14    գրություն
	
 Առաջարկություններ չկան:

	


	
       

	ՀՀ Նախագահի աշխատակազմ 2014-11-03 թիվ Ղ-1835 գրություն
	
 Առաջարկություններ չկան:
	





	       

	«Ինֆորմացիայի ազատության կենտրոն»  ՀԿ
	1. «Ներկայումս նախագծվում է ՀՀ հակակոռուպցիոն ռազմավարությունը, որը, որպես օրինավոր և բարեխիղճ հանրային ծառայողների դասի ձևավորման նախադրյալ, առաջարկում է բարելավել հանրային ծառայողների ու պաշտոնատար անձանց ակտիվների ու շահերի հայտարարագրման (ֆինանսական բացահայտման) համակարգը:
· առաջարկում ենք ՀՀ կառավարության՝ 2011թ.-ի դեկտեմբերի 15-ի N 1835-ն եւ 2011թ.-ի դեկտեմբերի 15-ի N 1819-ն որոշումների մեջ փոփոխություններ եւ լրացումներ կատարելու մասին ՀՀ կառավարության որոշման նախագծով (այսուհետ՝ Նախագիծ) կատարվող փոփոխությունները համադրել (համապատասխանեցնել) ՀՀ հակակոռուպցիոն ռազմավարության համապատասխան դրույթների պահանջներին »:

	Չի ընդունվել :
Թեև այս փուլում առաջարկվող փոփոխությունը հնարավոր չէ կատարել, սակայն սույն որոշման ընդունումը չի բացառում ռազմավարությամբ ընդունման պարագայում փոփոխություններին վերստին անդրադառնալը:
	Հանրային ծառայողների ու պաշտոնատար անձանց ակտիվների ու շահերի հայտարարագրման (ֆինանսական բացահայտման) համակարգի բարելավումը «Հանրային ծառայության մասին »   ՀՀ օրենքի, այլ ոչ թե ենթաօրենսդրական ակտի, կարգավորման առարկա է:  
Բացի այդ, ՀՀ հակակոռուպցիոն ռազմավարությունը դեռևս մշակման փուլում է և ՀՀ կառավարությունը որևէ հաստատված փաստաթուղթ չունի: Ներկայացված որոշման նախագիծը հնարավոր չէ համադրել կամ համապատասխանեցնել չգործող օրենսդրական ակտի պահանջների հետ:

	
	2. «Ռազմավարության նախագծով մասնավորապես առաջարկվում է ամրագրել ստուգված հայտարարագրերի վերաբերյալ հրապարակային պարզաբանումներ կամ բացատրություններ ներկայացնելու ընթացակարգերը:
· առաջարկում ենք Նախագծում անդրադառնալ (ներառել) ստուգված հայտարարագրերի վերաբերյալ հրապարակային պարզաբանումներ կամ բացատրություններ ներկայացնելու ընթացակարգերի իրավակարգավորումներ»:

	Չի ընդունվել:  
	Տես վերոնշյալ նկատառումը:
Ինչ վերաբերում է ՀՀ հակակոռուպցիոն ռազմավարության նախագծի 39-րդ կետում նշված ստուգված հայտարագրերի վերաբերյալ հրապարակային պարզաբանումներ կամ բացատրություններ ներկայացնելու  պահանջին, ապա դրա իրականացումը հնարավոր է «Հանրային ծառայության մասին »   ՀՀ օրենքում համապատասխան փոփոխություններ կատարելուց  հետո միայն, քանի որ հայտարարագրերի վերաբերյալ հրապարակային պարզաբանումներ կամ բացատրություններ ներկայացնելու ընթացակարգերը չեն կարող սահմանվել ՀՀ կառավարության որոշմամբ, այլ՝  «Իրավական ակտերի մասին»  ՀՀ օրենքի համաձայն պետք է սահմանվեն միայն օրենքով:  

	
	3. «Հայտարարագրման գործընթացի թափանցիկությունն ու մատչելիությունը բարձրացնելու նպատակով նաեւ 
· առաջարկում ենք դիտարկել պաշտոնատար անձանց գույքի եւ եկամուտների հայտարարագրերի մասին տեղեկանքներով հրապարակման ենթակա տվյալների ցանկի ընդլայնումը, կամ, դիտարկել հենց հայտարարագրերի հրապարակումը` սահմանափակում ենթադրող տվյալները ծածկելու (փակելու) միջոցով: Այս պարագայում հայտարարագրերի մասին առանձին սահմանված ձեւի տեղեկանքներ կազմելու անհրաժեշտությունը կվերանա»:

	Չի ընդունվել:  
	Հանձնաժողովի ձևավորման օրվանից Հայաստանի Հանրապետության կառավարության 2011 թվականի դեկտեմբերի 15-ի N 1835-Ն որոշմամբ հրապարակման ենթակա տվյալները չեն հրապարակվել տեղեկանքների տեսքով, այլ՝ սահմանափակում ենթադրող տվյալները  ծածկելու(փակելու) միջոցով: Համաձայն 2011թ. թիվ 1819-Ն որոշման 1-ին կետի՝ դրանք հրապարակվում են հայտարարագրի ձևաթղթի ձևաչափով, որը ավտոմատ գեներացվում է էլեկտրոնային համակարգի կողմից՝ բացառելով ոչ հրապարակման ենթակա տվյալների հրապարակումը:
Ինչ վերաբերում է հրապարակման ենթակա տվյալների ցանկին, ապա հենց սույն նախագծով ընդլայնվում է այդ ցանկը՝ վերացնելով Հայաստանի Հանրապետության կառավարության 2011 թվականի դեկտեմբերի 15-ի 1835-Ն որոշմամբ սահմանված մի շարք արժեքային շեմեր:

	Թրասնփերենսի Ինթերնեշնլ հակակոռուպցիոն կենտրոն
	Բաց կառավարման գործընկերություն» Հայաստանի Հանրապետության երկրորդ գործողությունների ծրագրի շրջանակներում ներկայացված <<Հայաստանի Հանրապետության կառավարության 2011 թվականի դեկտեմբերի 15-ի N1835-Ն և 2011 թվականի դեկտեմբերի 15-ի N1819-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծերի վերաբերյալ դիտողություններ և առաջարկություններ չունենք, իսկ առաջարկվող փոփոխությունները՝ սահմանված շեմերը վերացնելու վերաբերյալ, համարում ենք դրական:

Միաժամանակ ուզում ենք տեղեկացնել,  որ, այդուհադերձ, առաջարկվող փոփոխություններով չի վերացվել հարկային տարվա սկզբին և ավարտին առկա գույքը հրապարակայնացնելու առկա սահմանափակումը, ինչը կարծում ենք անհրաժեշտ է վերանայել:
	
	Նախագծի համատեքստում հարկային տարվա սկզբին և ավարտին առկա գույքը հրապարակայնացնելու առկա սահմանափակումը վերացնելու անհրաժեշտության վերաբերյալ Թրասնփերենսի Ինթերնեշնլ հակակոռուպցիոն կենտրոնի  առաջարկությանը հնարավոր կլինի անդրադառնալ «Հանրային ծառայության մասին» ՀՀ օրենքում հայտարարագրման համակարգին և բարձրաստիճան պաշտոնատար անձանց էթիկայի հանձնաժողովի գործառույթներին վերաբերվող փոփոխություններ կատարելիս: 
Այդ մասին հեռախոսազանգով տեղեկացվել է Թրանսփերենսի Ինթերնեշնլ հակակոռուպցիոն կենտրոնի տնօրեն Վ. Հոկտանյանին և ստացվել նրա համաձայնությունը:




